
ᓄᓇᕗᒻᒥ ᐊᑐᓕᖅᑎᑦᓯᔪᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐊᔾᔨᓕᐅᖅᑕᐅᒍᓐᓇᓂᕐᒧᑦ 
 
ᐃᖃᓗᐃᑦ, ᓄᓇᕗᑦ (ᔫᓂ 1, 2007) - ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᖃᑎᖃᖅᓯᒪᔪᑦ ᓄᓇᕗᒻᒥ ᓄᓇᓕᖏᓐᓂᒃ 
ᐊᑐᐃᓐᓇᐅᑎᑦᓯᓂᕐᒧᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐊᔾᔨᓕᐅᖅᑕᐅᒍᓐᓇᓂᕐᒧᑦ ᓄᓇᕗᒻᒥᐅᓕᒫᓄᑦ. ᒐᕙᒪᒃᑯᑦ 
ᑐᓂᓯᓯᒪᓕᖅᑐᑦ ᑲᓇᑕᐅᑉ ᓯᓚᑖᓅᕈᓐᓇᖁᑎᓂᒃ ᐊᔾᔨᓕᐅᕈᑎᓂᒃ ᓱᓇᒃᑯᑖᓂᓪᓗ ᐊᒻᒪᓗ ᐱᓕᒻᓴᐃᓯᒪᓪᓗᑎᒃ 
ᐊᑐᓂᒃ ᓄᓇᓕᓐᓃᑦᑐᓂᒃ ᓄᓇᕗᒻᒥᐅᑦ ᐊᑐᐃᓐᓇᖃᐃᓐᓇᕈᓐᓇᖁᓪᓗᒋᑦ, ᓄᓇᓗᓐᓂ ᐊᑭᑐᓗᐊᙱᑦᑐᓂᒃ 
ᐊᔾᔨᓕᐅᖅᑕᐅᒍᓐᓇᓂᕐᒧᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ. 
 

“ᖃᐅᔨᓴᖅᑕᐅᖃᑦᑕᕐᓂᖅ ᓄᓇᕐᔪᐊᓕᒫᒥ ᓯᕗᓪᓕᐅᔾᔭᐅᓯᒪᓕᕐᖓᑦ, ᑲᓇᑕᐅᑉ ᓯᓚᑖᓅᕈᓐᓇᐅᑏᑦ 
ᐱᒻᒪᕆᐅᓂᖃᖅᑐᑎᒃ ᓇᓗᓇᐃᒃᑯᑕᐅᔪᑦ ᐊᐅᓪᓚᖃᑦᑕᕐᓗᓂ,” ᐅᖃᖅᓯᒪᔪᖅ ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᐅᑉ 
ᓯᓚᑖᓃᑦᑐᓕᕆᓂᕐᒧᑦ ᐄᑐᐊᖅ ᐱᑯ. “ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐊᔾᔨᓕᐅᖅᑕᐅᒍᓐᓇᕐᓂᖅ ᓄᓇᓕᓕᒫᓂ 
ᐃᑲᔪᕐᓂᖃᒻᒪᕆᓐᓂᐊᖅᑐᖅ ᐊᑯᓂᐅᓗᐊᖃᑦᑕᕈᓐᓃᕐᓗᑎᒃ ᓄᓇᕗᒻᒥᐅᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᖏᓐᓂᒃ 
ᑐᒃᓯᕋᖅᓯᒪᑎᓪᓗᒋᑦ ᓴᓇᔭᐅᒐᓱᐊᕐᓂᖏᓐᓂᒃ.” 
 

ᕼᐊᒻᓚᐃᑦ ᒫᓐᓇ ᑳᓐᑐᕌᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᔾᔨᓕᐅᕆᖃᑦᑕᕐᓂᐊᕐᓗᑎᒃ ᐊᕕᑦᑐᖅᓯᒪᕕᑦᑎᓐᓂ 
ᓇᓗᓇᐃᒃᑯᑕᕐᓂᒃ ᓲᕐᓗ ᐊᖁᑦᑐᖅᓯᐅᑎᓄᑦ ᐊᒻᒪᓗ ᑭᓇᐅᓂᕐᒧᑦ ᓇᓗᓇᐃᒃᑯᑕᕐᓄᑦ. ᕼᐊᒻᓚᐃᑦ 
ᓱᓇᒃᑯᑖᑖᖅᑎᑕᐅᓪᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐊᔾᔨᙳᐊᓄᑦ 
ᐱᕚᓪᓕᕈᑕᐅᔪᖅ ᐱᔨᑦᓯᕋᐅᑎᖏᓐᓄᑦ ᓄᓇᕗᒻᒥᐅᓄᑦ. 
 

“ᑲᑐᔾᔨᖃᑎᒌᓐᓂᕗᑦ ᕼᐊᒻᓚᒃᑯᓐᓄᑦ ᓴᖅᑭᕈᑕᐅᔪᖅ ᐱᔨᑦᓯᕋᐅᑕᐅᓪᓚᕆᒋᐊᓕᒻᒥᒃ ᓄᓇᕗᒻᒥᐅᓄᑦ 
ᐱᒋᐊᖃᓕᕋᐃᑉᐸᑕ, ᑭᖑᕙᖅᓯᒪᖃᑦᑕᖏᓪᓗᑎᒃ,” ᐅᖃᖅᓯᒪᔪᖅ ᐱᑯ. 
 

ᐊᑐᓂᑦ ᓄᓇᓖᑦ ᑐᓂᔭᐅᓯᒪᔪᑦ ᖃᕆᓴᐅᔭᒃᑰᖅᑐᒥᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᓱᓇᒃᑯᑖᓂᒃ 
ᐃᓚᒋᓕᐅᑎᓯᒪᔪᑦ ᐊᔾᔨᓕᐅᕈᑦ, ᐊᒥᓱᓕᐅᕈᑦ, ᐅᐊᔭᒨᖅᑐᖅ ᖃᐅᒻᒪᓚᒍᑎᓕᒃ ᐊᔾᔨᓕᐅᕈᑎᐅᑉ ᐃᓂᖓ, 
ᐅᐊᓐᓇᒥᐅᑕᖅ, ᐃᒃᓯᕙᐅᑕᖅ ᐊᒻᒪᓗ ᓇᑲᑎᕆᕈᑎᕋᓛᖅ. ᓱᓇᒃᑯᑖᑦ ᑲᑎᙵᐅᖅᑐᑦ ᐊᒻᒪᓗ 
ᓴᓇᒍᑕᐅᒍᓐᓇᖅᑐᑎᒃ ᕿᓚᒥᐊᓗᒃ ᐊᔾᔨᙳᐊᓂᒃ ᑲᓚᓕᓐᓂᒃ ᐊᔾᔨᓕᐅᖅᑕᐅᔪᖃᓚᐅᖅᑎᓪᓗᒍ. 
 

ᕼᐊᒻᓚᐃᑦ ᐊᑭᓖᑎᑦᓯᖃᑦᑕᕈᓐᓇᓂᐊᖅᑐᑦ $40.00 ᐊᑐᓂᑦ ᐊᔾᔨᓕᐅᖅᑕᐅᔪᓄᑦ ᓄᐊᑕᐅᕙᓐᓂᐊᖅᑐᑎᒃ 
ᐊᑭᓕᖅᓱᕆᐊᓕᓐᓄᑦ ᓱᓇᒃᑰᑖᓂᒃ ᓂᐅᕕᖅᑕᐅᖃᑦᑕᕆᐊᖃᕐᓂᐊᖅᑐᓂᒃ. 
 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ ᓕᕙᐃ ᐹᓇᐹᓯ, ᐊᔭᐅᖅᑐᐃᓪᓚᕆᑦᓯᒪᔪᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ 
ᐱᔨᑦᓯᕋᐅᑎᖃᖁᔨᓪᓗᓂ ᐅᖃᖅᑐᒥᓂᖅ, “ᑕᐃᒪᓕ ᑭᒡᒐᑐᖅᑕᒃᑲ ᐅᖓᓯᓐᓂᖅᐹᒦᑦᑐᑦ ᑲᓇᑕᒥ ᑕᐃᒫᑦᓴᐃᓐᓇᖅ 
ᐱᔨᑦᓯᕋᖅᑕᐅᒍᓐᓇᖅᓯᔪᑦ ᐊᓯᖏᑎᑐᑦ ᑲᓇᑕᒥᐅᑦ. ᖁᕕᐊᑦᑐᖓ ᒐᕙᒪᕗᑦ ᐃᑲᔪᕈᓐᓇᖅᓯᒪᒻᒪᑕ ᓴᖅᑭᖅᓯᓪᓗᑎᒃ 
ᑕᒪᑐᒥᖓ ᐱᒻᒪᕆᐅᓂᖃᖅᑐᒥᒃ ᐱᔨᑦᓯᕋᐅᑎᒥᒃ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᕙᓐᑎ ᕼᐊᓗᓇᓐ, ᑐᓴᕋᑦᓴᓕᕆᔨᒃᑯᑦ 
ᒐᕙᒪᓕᕆᔨᒃᑯᑦ  

